MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI  

LAQGĦA NRU. 15

It-Tlieta, 4 ta' Mejju, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fid-9.40 a.m. 

L-Onor. Charles Mangion, President (ad hoc) tal-Kumitat, ippreseda.

PREŻENTI

L-Onor. Joe Cilia, l-Onor. John Dalli, l-Onor. Austin Gatt, l-Onor. George Hyzler, l-Onor. George Pullicino u l-Onor. Alfred Sant kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 13 li saret fit-3 ta' Mejju (a.m.) ġew konfermati.

Il-Kumitat qabel li l-Minuti tal-Laqgħa Nru. 14 li saret fit-3 ta' Mejju, 1999, (p.m.) jiġu emendati kif ġej:

Fit-tieni paġna, wara l-kliem  "L-Onor. Austin Gatt għan-naħa tal-Gvern issuġġerixxa:

Iċ-Chairman tal-Malta Stock Exchange, u

Iċ-Chairman tal-Malta Financial Services Centre", 

għandhom jidħlu l-kliem "u minn jeddu ta r-raġunijiet għaliex.";

Il-paragrafu fit-tieni paġna li jibda bil-kliem "Il-Kumitat qabel li l-ewwel kellha ...", għandu jiġi jaqra hekk:

Il-Kumitat qabel li l-ewwel kellha ssir introduzzjoni mill-Ministru Dalli, imbagħad isiru l-mistoqsijiet u jekk jinħass il-bżonn u jkun hemm il-qbil jiġu msejħa u prodotti persuni u dokumenti indikati.

L-aħħar żewġ paragrafi tat-tieni paġna għandhom jitħassru.

DISKUSSJONI DWAR IL-KONVENJU TAL-BEJGĦ TA' L-ISHMA LI L-GVERN GĦANDU FIL-MID MED BANK LILL-HSBC - KONTINWAZZJONI

Il-Kap ta' l-Oppożizzjoni qiegħed fuq il-Mejda tal-Kumitat estratt mill-Bulgarian Business News - Banking and Finance.

Il-Ministru Dalli qiegħed fuq il-Mejda tal-Kumitat tabella li turi t-trading tal-Mid-Med Bank  plc Ordinanary Shares matul l-ewwel erba' xhur ta' din is-sena. 

Fin-12.30 p.m. il-Kumitat aġġorna għal nhar it-Tlieta, 4 ta' Mejju 1999, fis-6.30 p.m.  bl-istess aġenda.

